
॥ துலஸீஸ்தவராஜ: ॥

ஶௌனக: –
ஸூத ஸூத மஹாப்ராஜ்ஞ ஸர்வஶாஸ்ரவிஶாரத³ ।
ப்³ரூஹி மே ஸ்தவராஜம் து துலஸ்யா: புண்யவர்த⁴னம் ॥ 1॥
ஶ்ரீஸூத: –
ஸாது⁴ஸாது⁴ மஹாபா⁴க³ க்ரு’த: ப்ரஶ்னஸ்த்வயாऽனக⁴ ।
துலஸ்யா:ஸ்தவராஜம் து கோ நு வர்ணயிதும்க்ஷம: ॥ 2॥
இஹ லோகே பரத்ராபி ப்³ரஹ்மணாऽபி ந ஶக்யதே ।
துலஸீகானனம் த்³ரு’ஷ்ட்வா யத்ர குத்ராபி வை ஸ்த²லே ॥ 3॥
ஸ்மரணாத்கீர்தனாத்³ த்⁴யானாத் ஸர்வபாபை: ப்ரமுச்யதே ।
கிமுத ஸ்தவராஜேன ஸ்துவதோ முக்திரஸ்ய வை ॥ 4॥
ப⁴விஶஷ்யதீதி ஸந்தே³ஹோ ரௌரவம் நரகம் வ்ரஜேத் ।
துலஸீஸ்தவராஜஸ்ய ச²ந்தோ³ऽனுஷ்டுப் ப்ரகீர்திதம் ।
ரு’ஷிர்நாராயணோ தே³வோ தே³வதா ஶ்ரீருதீ³ரிதா ॥ 5॥
ஶ்ரீரிதி பீ³ஜம், துமிதி கீலகம், லமிதி ஶக்தி:,
ஶ்ரீமிதி தி³க்³ப³ந்த:⁴ । நம இதி ஸர்வபூ⁴தோச்வாடனம் ॥
அங்க³ன்யாஸ: -
ௐஶ்ரீஹ்ரு’த³யாய நம: ।ௐ தும்ஶிரஸே ஸ்வாஹா ।
ௐ லம்ஶிகா²யை வஷட் ।ௐஸ்யைம் கவசாய ஹும் ।
ௐ நம் நேத்ரத்ரயாய வௌஷட்।ௐ ம:அஸ்ராய ப²ட் ।
பூ⁴ர்பு⁴வஸ்ஸுவரோமிதி தி³க்³ப³ந்த:⁴ ॥
த்⁴யானம் -
சதுர்பா³ஹுயுதாம் தே³வீம் ஶங்க²புஸ்தகதா⁴ரிணீம் ।
பத்³மாக்ஷமாலாம் புஷ்பம் ச தா⁴ரிணீம் புண்யதா³யினீம் ॥ 6॥
அம்ரு’தாப்³தி⁴ஸமுத்பன்னே ஸர்வஶோகவினாஶினீ ।
ஸர்வஸௌபா⁴க்³யதா³த்ரீ(யீ ) த்வம் துலஸி (ஸீ) ரக்ஷணம் குரு ॥ 7॥
த³க்ஷிணே லோகவிக்²யாதே விஷ்ணுத்⁴ரு’தஶரீரிணி ।

॥ துலஸீஸ்தவராஜ: ॥

விஶ்வரூபீவிஶ்வகர்த்ரீ துலஸீ ரக்ஷணம் குரு ॥ 8॥
ஸர்வலோகமயே(யீ ) பூஜ்யே ஸர்வஸம்பத்ப்ரதா³யினி ।
ஸர்வதாபப்ரஶமனி துலஸீ ரக்ஷணம் குரு ॥ 9॥
மஹிதா லோகபூஜ்யா ச மஹிஷாஸுரப⁴ஞ்ஜனி ।
கரவீரபுராவாஸே துலஸீ ரக்ஷணம் குரு ॥ 10॥
மாயாவதீ ப⁴க³வதீ மஹிலா ப⁴த்³ரகாலிகா ।
மோஹினீஸங்க³தா ஶௌரீ துலஸீ ரக்ஷணம் குரு ॥ 11॥
மஹாலக்ஷ்மி மஹாகாலீ ஸர்வத்ர விஜயா ஜயா ।
அஶரீரீ ஶரீரீ ச துலஸீ ரக்ஷணம் குரு ॥ 12॥
ப்³ரஹ்மாணீ ஶங்கரீ ஸௌம்யா வைஷ்ணவீ ச ஸ்வதா⁴ ததா² ।
தே³வஸேனா மஹாரௌத்³ரீ துலஸீ ரக்ஷணம் குரு ॥ 13॥
சாமுண்டா³ சஞ்சலா பீ⁴மா ரேணுகா மாரிகா ததா² ।
பத்³மாக்ஷீ பஞ்மமாலா ச துலஸீ ரக்ஷணம் குரு ॥। 14॥
ஶுபா⁴ஶுப⁴ப்ரதா³த்ரீ த்வம் வ்ரு’ஷபா⁴ஸுரப⁴ஞ்ஜனீ ।
வஞ்ஜுலா ஜர்சரீ க்ரூரா துலஸீ ரக்ஷணம் குரு ॥ 15॥
அதிகு³ஹ்யதமம் தி³வ்யம் புத்ரபௌத்ரப்ரவர்த⁴னம் ।
நாஸ்திகாய ப்ரதே³யம் ந நாப⁴க்தாய கதா³சன । 16॥
ஶுஶ்ரூஷவே ச ப⁴க்தாய ப்ரதே³யம்ஹிதமிச்ச²தா ।
விஷ்ணுப⁴க்தாய பூஜ்யாய வைராக்³ய கு³ணஶாலினே ॥ 17॥
ப்⁴ரு’கு³வாரே பௌ⁴மவாரே ப்ரதோ³ஷே ச விஶேஷத: ।
ப்ரபா⁴தே ஸர்வதா³ ஜப்யம் லிகி²த்வா புஸ்தகம் யதி³ । 18॥
ஸ்தா²பிதம் பூஜிதம் சேத்ஸ்யாத் ஸர்வரோகை:³ ப்ரமுச்யதே ।
மஹாலக்ஷ்மீ:ஸிந்து⁴தீரே விஷ்ணுனா ப்ரப⁴விஷ்ணுனா ॥ 19॥
ஸாऽபிவித⁴யே ப்ரோக்தவதீ தேனோக்தம் நாரதா³ய வை ।
நாரத:³ ப்ரோக்தவான்மஹ்யம் ததே³தத்ப்ரோக்தவானஹம் ॥ 20॥
ஏவம் பரம்பராப்ராப்தம் ஸர்வஶாஸ்ரார்த²ஸங்க்³ரஹம் ।
துலஸீகவசம் புண்யம் தஸ்மாத்ஸ்தோத்ரம் மஹாத்ப²லம் ॥ 21॥

தஸ்மாத்கோடிகு³ணம் புண்யம் துலஸீஸ்தவராஜத: ।
புத்ரார்தீ² புத்ரமாப்னோதி ராஜ்யார்தீ² ராஜ்யமாப்னுயாத் ॥ 22॥
கிம் தேன ப³ஹுனோக்தேன மோக்ஷார்தீ² மோக்ஷாமாப்னுயாத்த் ।
ஸப்தத்³வீபவதீம் ப்ரு’த்²வீம் த³த்வா யத்ப²லமாப்னுயாத் ।
தத்ப²லம் ஸமவாப்னோதி துலஸீபத்ரதா³னத: ॥ 23॥
இதி ப்³ரஹ்மபுராணாந்தர்க³த: துலஸீஸ்தவராஜ:ஸம்பூர்ண: ।

